
 

Doiciméad Comhairliúcháin: 
Dréacht-Chód Ginearálta 
agus Dréacht-Rialacha 
maidir le Cumarsáid 
Tráchtála 

Dáta foilsithe: 9 Deireadh Fómhair 2026 
Spriocdháta le haghaidh freagraí: 13 Samhain 2026 

Tá comhairliúchán poiblí sa doiciméad seo maidir le dréacht-Chód agus dréacht-Rialacha Choimisiún na Meán maidir le 
Cumarsáid Tráchtála. 

Leis an dréacht-Chód agus na dréacht-Rialacha maidir le Cumarsáid Tráchtála, déantar na cóid agus na rialacha atá 
ann cheana maidir le seirbhísí meán agus a bhaineann le cumarsáid tráchtála a chomhdhlúthú in aon doiciméad 
amháin. Moltar iontu freisin cosaintí breise do leanaí agus áirítear iontu nuashonruithe struchtúracha agus téamacha ar 
na rialacha ar mhaithe le soiléireacht agus éascaíocht úsáide a fheabhsú do chraoltóirí, d’fhógróirí agus don phobal i 
gcoitinne. 

Fáiltíonn Coimisiún na Meán roimh thuairimí aon duine nó eagraíochta leasmhaire maidir le hábhar na ndréacht-Chód 
agus na ndréacht-Rialacha maidir le Cumarsáid Tráchtála. Féadfaidh tú do thuairimí ginearálta a chur isteach nó freagra 
a thabhairt ar na ceisteanna sonracha in Aguisín 1 den doiciméad seo.  

Tá faisnéis maidir leis an gcaoi a n-úsáidimid do shonraí pearsanta le fáil i Roinn 4 den doiciméad seo. 

Is féidir leat freagra a thabhairt ar an gcomhairliúchán: 
1. Trí ríomhphost, chuig codes@cnam.ie;
2. Tríd an bpost, chuig: Coimisiún na Meán

       1 Foirgnimh Shíol Bhroin, 
       Bóthar Shíol Bhroin 
       Baile Átha Cliath 4, 
       D04 NP20 
       Éire  

B’fhéidir gur mhaith leat tagairt a dhéanamh do Threoirlínte Comhairliúcháin Choimisiún na Meán agus d’aighneacht á 
déanamh agat. 

mailto:codes@cnam.ie
https://www.cnam.ie/ga/maidir-le/an-meid-a-dheanaimid/comhairliuchain/treoirlinte-comhairliuchain/

Séanadh Dlíthiúil 
Maidir leis na tograí atá sa cháipéis chomhairliúcháin seo níor cheart iad a léamh mar ní lena léirítear nó lena 

sonraítear seasamh deiridh Choimisiún na Meán maidir le haon cheann de na cúrsaí atá ina n-ábhar do 

chomhairliúchán. Tabhair faoi deara go mbeidh aon tuairimí maidir le léirmhíniú reachtaíochta nó oibleagáidí 

Choimisiún na Meán de chineál sealadach agus neamhcheangailteach agus nár cheart iad a léamh mar 

thuairimí lena léirítear seasamh deiridh Choimisiún na Meán. Déan tagairt do na forálacha reachtacha 

bunúsacha le haghaidh ráiteas ar an dlí sa réimse seo.

1. Cúlra 

1.1 Réamhrá 

Is sinne Coimisiún na Meán (“An Coimisiún”), gníomhaireacht neamhspleách na hÉireann atá freagrach as 

tírdhreach meán atá rathúil, éagsúil, cruthaitheach, sábháilte agus iontaofa a fhorbairt agus a rialáil. Mar 

rialtóir meán neamhspleách, táimid freagrach as craoltóirí, soláthraithe físeán ar éileamh agus ardáin ar líne 

atá lonnaithe in Éirinn a rialáil. Ceann de na bealaí ina ndéanaimid é sin is ea “cóid maidir le seirbhísí 

meán”1 agus “rialacha maidir le seirbhísí meán”2 (“Cóid agus Rialacha” mar ghiorrúchán) a dhéanamh, a 

bhfuil feidhm acu maidir le craoltóirí agus soláthraithe físeáin ar éileamh, mar aon le treoir maidir leis an gcaoi 

ar féidir na Cóid agus na Rialacha sin a léirmhíniú.  

Baineann an comhairliúchán poiblí seo leis na Cóid agus na Rialacha a bhfuil feidhm acu maidir le cumarsáid 

tráchtála ar sheirbhísí craolacháin raidió agus teilifíse. Áirítear le cumarsáid tráchtála fógraíocht, 

urraíocht, teilishiopadóireacht agus suíomh táirgí.  

1.2 Cóid agus Rialacha maidir le Cumarsáid Tráchtála 

Faoi láthair, tá na Cóid agus na Rialacha maidir le cumarsáid tráchtála leagtha amach i gceithre dhoiciméad 

ar leith: 

• An Cód Ginearálta maidir le Cumarsáid Tráchtála (Craoltóirí Raidió agus Teilifíse) 

• An Cód maidir le Cumarsáid Tráchtála do Leanaí (Craoltóirí Raidió agus Teilifíse)  

• An Cód maidir le Seirbhísí Meán agus na Rialacha maidir le Seirbhísí Meán (Fógraíocht, 

Teilishiopadóireacht, Sláine Comhartha agus Faisnéis)  

• An Cód maidir le Seirbhísí Meán agus na Rialacha maidir le Seirbhísí Meán (Fógraíocht – Craoltóirí 

Raidió)  

Leagtar amach sna Cóid agus sna Rialacha sin na caighdeáin agus na hoibleagáidí atá ar chraoltóirí lena 

chinntiú nach ndéanann an chumarsáid tráchtála a thaispeánann siad dochar don lucht féachana agus nach 

bhfuil sí in aghaidh leas an phobail. Mar shampla, tá rialacha iontu lena chinntiú go bhfuil fógraíocht so-

aitheanta agus nach bhfuil sí folaithe ná míthreorach, nach n-úsáidtear teicnící fo-thairseachúla, agus go 

sceidealaítear fógraíocht agus cineálacha eile cumarsáide tráchtála go hiomchuí agus nach ndéanann siad 

dochar do leanaí.  

 
1 Déantar cóid maidir le seirbhísí meán faoi alt 46N den Acht. Is gnách go ndeartar cóid den sórt sin chun aghaidh a 
thabhairt ar ábhar clár nó cumarsáide tráchtála, lena chinntiú go gcomhlíonann an t-ábhar uile a chuirtear ar fáil ar an 
tseirbhís na caighdeáin atá bunaithe. 
2 Is gnách go mbaineann rialacha maidir le seirbhísí meán le cur i láthair agus gnéithe struchtúracha na seirbhíse atá á 
soláthar, agus cumhdaítear leo nithe amhail inrochtaineacht na seirbhíse do gach duine den phobal a chur chun cinn. 
Déantar na rialacha sin faoi alt 46O den Acht. 

https://www.cnam.ie/ga/tionscal-gairmithe/coid-reachtaiocht/coid-rialacha/an-cod-ginearalta-maidir-le-cumarsaid-trachtala/
https://www.cnam.ie/ga/tionscal-gairmithe/coid-reachtaiocht/coid-rialacha/an-cod-maidir-le-cumarsaid-trachtala-do-leanai/
https://www.cnam.ie/ga/tionscal-gairmithe/coid-reachtaiocht/coid-rialacha/rialacha-maidir-le-fograiocht-teilishiopadoireacht-slaine-comhartha-faisneis/
https://www.cnam.ie/ga/tionscal-gairmithe/coid-reachtaiocht/coid-rialacha/rialacha-maidir-le-fograiocht-teilishiopadoireacht-slaine-comhartha-faisneis/
https://www.cnam.ie/ga/tionscal-gairmithe/coid-reachtaiocht/coid-rialacha/rialacha-fograiochta-don-raidio/
https://www.cnam.ie/ga/tionscal-gairmithe/coid-reachtaiocht/coid-rialacha/rialacha-fograiochta-don-raidio/

1.3 Cén fáth a bhfuil athruithe ar na Cóid agus ar na Rialacha á moladh againn 

Cuireadh an nuashonrú is déanaí ar na Cóid agus ar na Rialacha i gcrích in 2024, i gcomhthéacs an 

cheanglais a bhí ar an gCoimisiún na rialacháin a nuashonrú chun athruithe ar dhlí an Aontais Eorpaigh faoin 

Treoir maidir le Seirbhísí Meán Closamhairc (“AVMSD”) a chur san áireamh.3  

Ós rud é nár dhírigh nuashonrú 2024 ach ar AVMSD a thrasuí, measadh go raibh gníomhaíochtaí féideartha 

áirithe lasmuigh den raon feidhme agus, dá bhrí sin, níor tugadh aghaidh orthu sa nuashonrú. Áiríodh leis sin 

iarraidh ó pháirtithe leasmhara aghaidh a thabhairt ar an deacracht a bhaineann le nascleanúint a dhéanamh 

trí cheithre chód agus sraith rialacha éagsúla a bhfuil feidhm acu maidir le cumarsáid tráchtála agus iad a 

léirmhíniú.   

Molaimid anois na ceithre Chód agus Rialacha maidir le cumarsáid tráchtála atá ann cheana a athlua agus 

aon sraith amháin rialachán a chur ina n-ionad. Tá sé beartaithe leis an athlua seo na rialacháin atá ann 

cheana a shimpliú, a chomhdhlúthú agus a bheachtú in aon ionstraim rialála amháin lena gcumhdaítear gach 

cumarsáid tráchtála ar an teilifís agus ar an raidió.  

Is é is aidhm don athlua seo rochtain ar na Cóid agus na Rialacha agus a n-éascaíocht úsáide a fheabhsú 

do chraoltóirí agus don phobal araon. Cuireadh na nithe seo a leanas san áireamh agus an cur chuige seo 

á cheapadh: - 

• Aiseolas ó pháirtithe leasmhara, lena n-áirítear aiseolas ó Chéim 2 den Chomhairliúchán maidir le 

Cóid agus Rialacha Craolacháin, inar iarradh soiléireacht níos fearr agus ceanglais rialála a 

chomhdhlúthú, agus inar tugadh le fios go dtacódh sé sin le comhlíonadh; 

 

• An moladh i dTuarascáil Reachtúil 2023 ó Údarás Craolacháin na hÉireann (BAI), inar moladh 

inúsáidteacht agus soiléireacht na gCód agus na Rialacha atá ann cheana a fheabhsú, i gcomhréir 

le dea-chleachtas idirnáisiúnta rialálaithe eile; agus  

 

• An gá atá le measúnú a dhéanamh ar an tírdhreach rialála atá ag teacht chun cinn in Éirinn lena 

chinntiú nach ndéanann rialacháin an Choimisiúin dúbláil ar an gcur chuige a ghlacann rialálaithe 

eile ná nach dtagann siad salach air.  

Mar chuid den tionscadal seo, tá sé beartaithe againn freisin na Cóid agus na Rialacha nua a chur i láthair i 

bhformáid HTML ar ár suíomh gréasáin, mar aon le treoir maidir leis na rialacháin, chun tuiscint ar na 

hoibleagáidí a fheabhsú agus chun cabhrú le comhlíonadh.  

De bhreis ar an gcomhdhlúthú sin, molaimid roinnt cosaintí breise do leanaí a áireamh sna réimsí seo a 

leanas freisin: - 

(a)  a chinntiú nach ndírítear táirgí saor ó alcól (beoracha 0.0%, etc.) ar leanaí agus nach gcraoltar iad i 

gcláir do leanaí ná timpeall orthu; agus  

 

 
3Féach anseo chun tuilleadh faisnéise a fháil - https://digital-strategy.ec.europa.eu/ga/policies/audiovisual-and-media-

services. 

https://www.cnam.ie/publication/response-to-consultation-draft-media-service-codes-rules-for-broadcasting-stage-2/
https://www.cnam.ie/publication/response-to-consultation-draft-media-service-codes-rules-for-broadcasting-stage-2/
https://www.cnam.ie/publication/broadcasting-authority-of-ireland-statutory-report-march-2023/

(b) a chinntiú, ar an gcaoi chéanna, nach ndírítear fógraíocht ar phúitsí nicitín ná ar tháirgí nicitín 

shintéisigh ar leanaí agus nach gcraoltar í i gcláir do leanaí ná timpeall orthu. 

 

(c) Prionsabal na Difreála Aoise a bhaint i gcás cumarsáid tráchtála do leanaí ionas go mbeidh feidhm 

ag na ceanglais sin maidir le gach leanbh faoi bhun 18 mbliana d’aois (seachas foghrúpaí amhail 

daoine faoi bhun 15 bliana d’aois, srl.). 

Tá an Coimisiún ag lorg tuairimí freisin maidir leis na teorainneacha reatha in aghaidh na huaire ar fhógraíocht 

raidió agus teilifíse, ach níl aon athruithe molta san áireamh sa dréacht-Chód ná sna dréacht-Rialacha. Féach 

roinn 3.9 chun tuilleadh sonraí a fháil. 

 

Creidimid go bhfuil na hathruithe atá beartaithe comhsheasmhach leis na caighdeáin a leagtar síos sna Cóid 

agus sna Rialacha reatha. Fáiltítear roimh thuairimí na bpáirtithe leasmhara maidir le cé acu atá na moltaí 

sin iomchuí agus comhréireach, agus leagtar amach i Roinn 3.7 den doiciméad seo tuilleadh sonraí faoi na 

hathruithe atá beartaithe chun aiseolas a fháil ina leith. 

 

Tabhair faoi deara go mbeidh cleachtadh ar leith á dhéanamh againn freisin chun an Cód um Chaighdeáin 

Clár agus an Cód Cothroime, Oibiachtúlachta agus Neamhchlaontachta i gCláir Nuachta agus Cúrsaí Reatha 

a chomhdhlúthú, mar aon leis an gCód um Thuairisciú Gearr Nuachta agus na forálacha ilghnéitheacha den 

Chód maidir le Seirbhísí Meán agus de na Rialacha maidir le Seirbhísí Meán (Fógraíocht, 

Teilishiopadóireacht, Sláine Comhartha agus Faisnéis) nach mbaineann le cumarsáid tráchtála. Is sruth oibre 

ar leith é sin ón athlua ar na Cóid agus na Rialacha is ábhar don chomhairliúchán seo. Foilseofar dréacht ar 

leith de chód comhdhlúite maidir le hábhar clár le haghaidh comhairliúchán poiblí níos déanaí in 2026.  

1.4 Cuspóir an Chomhairliúcháin Seo 

Iarrann an Coimisiún aiseolas ó pháirtithe leasmhara maidir lena dhréacht-chóid agus lena dhréacht-rialacha 

maidir le seirbhísí meán a bhaineann le cumarsáid tráchtála (“an dréacht-Chód agus na dréacht-

Rialacha”). Ceanglaítear leis an Acht Craolacháin, 2009 (arna leasú; “Acht 2009”) go gcuirfear gach 

dréachtchód agus gach dréacht-riail maidir le seirbhísí meán ar fáil don phobal chun tuairimí a thabhairt orthu. 

Dá réir sin, táimid ag tabhairt faoin gcomhairliúchán poiblí seo, ag féachaint don tábhacht a bhaineann le 

hionchur uathu siúd a úsáideann an Cód agus na Rialacha (craoltóirí, fógróirí, gníomhaireachtaí, srl.) agus 

ón bpobal a bhfuil siad ceaptha é a chosaint (leanaí san áireamh).  

Mar a míníodh thuas, is cleachtadh comhdhlúthaithe agus beachtaithe go príomha é an dréacht-Chód agus 

na dréacht-Rialacha, agus é mar aidhm leis rochtain ar na Cóid agus na Rialacha agus a n-éascaíocht úsáide 

araon a fheabhsú.  Tá athruithe beartais níos substaintiúla lasmuigh de raon feidhme an athbhreithnithe seo.  

I Roinn 2, tá ár gcreat cinnteoireachta agus ár gcur chuige maidir leis na hathruithe atá beartaithe ar an gCód 

agus ar na Rialacha a dhréachtú leagtha amach againn. 

I Roinn 3, tugaimid forléargas ar an dréacht-Chód agus na dréacht-Rialacha nua, lena n-áirítear achoimre 

ar na ranna nua, sonraí faoi na hathruithe suntasacha atá beartaithe agus na cúiseanna leis na hathruithe 

sin. Tá na ceisteanna comhairliúcháin faoi seach do gach roinn curtha san áireamh againn freisin.  

https://www.cnam.ie/ga/tionscal-gairmithe/coid-reachtaiocht/coid-rialacha/an-cod-um-chaighdean-chlar/
https://www.cnam.ie/ga/tionscal-gairmithe/coid-reachtaiocht/coid-rialacha/an-cod-um-chaighdean-chlar/
https://www.cnam.ie/ga/tionscal-gairmithe/coid-reachtaiocht/coid-rialacha/an-cod-cothroime-oibiachtulachta-agus-neamhchlaontachta/
https://www.cnam.ie/ga/tionscal-gairmithe/coid-reachtaiocht/coid-rialacha/an-cod-maidir-le-tuairisciu-gearr-nuachta/

I Roinn 4, Freagairt don Chomhairliúchán, tugaimid sonraí teagmhála agus comhairle maidir le haiseolas a 

chur isteach don chomhairliúchán seo. Tá na ceisteanna comhairliúcháin ina n-iomláine in Aguisín 1. Tá 

dréachtchóip den Chód agus de na Rialacha in Aguisín 2. 

2. An cur chuige maidir leis na Cóid agus na 
Rialacha um Chumarsáid Tráchtála a athlua  

2.1 An cur chuige maidir leis na Cóid agus na Rialacha Tráchtála a athlua 

D’fhorbair an Coimisiún creat cinnteoireachta chun bonn eolais a chur faoi athlua na gCód agus na Rialacha 

atá ann cheana maidir le cumarsáid tráchtála. Baineadh úsáid as an gcreat cinnteoireachta sin chun a 

chinneadh cé na forálacha de na Cóid agus na Rialacha atá ann cheana maidir le cumarsáid tráchtála a 

dhéanfaí: (i) a choinneáil; (ii) a athscríobh; (iii) a athfhoirmliú trína gcumasc le foráil eile nó mar threoir nó (iv) 

a scriosadh.  

De bhreis ar na ceanglais reachtúla maidir le Cóid agus Rialacha a fhorbairt a shonraítear in Acht 2009 (féach 

Cuid 3B, Caibidil 3), rinneadh gach foráil a mheas de réir cúig théama leathana: - 

i. Bunús dlíthiúil: Rinneamar measúnú ar bhunús dlíthiúil na bhforálacha sa Chód agus sna Rialacha, 

go háirithe an raibh siad riachtanach faoi reachtaíocht na hÉireann nó an Aontais Eorpaigh; 

 

ii. Leas an phobail agus comhréireacht: Bhreithníomar an dochar a raibh sé i gceist leis an bhforáil 

aghaidh a thabhairt air, agus cé acu a bhí an srian fós comhréireach i bhfianaise na gcosaintí atá 

ann cheana nó cé acu an bhféadfaí beart nach mbeadh chomh sriantach céanna a úsáid chun an 

dochar a mhaolú; 

 

iii. Infhorfheidhmitheacht: Bhreithníomar an bhféadfaí comhlíonadh na forála a mheas go hoibiachtúil, 

nó ar ghá í a nuashonrú chun an creat imscrúdaithe athbhreithnithe faoi na hathruithe ar Acht 2009 

a chur san áireamh;   

 

iv. An gá atá le treoir: Bhreithníomar an gcabhródh treoir le comhlíonadh na forála agus an raibh treoir 

iarrtha ag páirtithe leasmhara roimhe seo; 

 

v. Soiléireacht agus dúbláil: Bhreithníomar an bhféadfaí an fhoráil a ghiorrú, a chumasc nó a shimpliú. 

I gcás ina bhfuil ról ag rialálaithe eile, bhreithníomar an bhféadfaí forálacha a bhaint nó a shimpliú trí 

oibleagáid díchill chuí a úsáid. Bhíomar i dteagmháil freisin le rialálaithe eile a bhfuil ról acu i rialáil 

na fógraíochta in earnálacha áirithe chun comhleanúnachas rialála a chinntiú (mar shampla, Údarás 

Rialála Cearrbhachais na hÉireann maidir leis na forálacha a bhaineann le cearrbhachas agus 

Údarás Sábháilteachta Bia na hÉireann maidir leis na forálacha a bhaineann le bia).   

2.2 Saincheisteanna eile a bhaineann le craolachán agus treoir reachtúil 

 

Cuidíonn Ráiteas Straitéise 2025–2027 an Choimisiúin linn ár ngníomhaíochtaí amach anseo a mhúnlú agus 

creat soiléir a bhunú dár gcuid oibre rialála. Inár bhFreagra ar an gComhairliúchán Céim 2 maidir le Cóid 

agus Rialacha Craolacháin, thugamar le fios go mbreithneofaí réimsí a d’ardaigh páirtithe leasmhara (lena 

n-áirítear fógraíocht bianna a bhfuil ardchion saille, salainn agus siúcra iontu, bainne foirmle do naíonáin 

agus inrochtaineacht seirbhísí craolacháin) ar leithligh ón athlua seo, agus go gcuirfí chun cinn iad i gcomhréir 

lenár Ráiteas Straitéise agus le tosaíocht ár gcuid oibre. Ní athosclaítear na réimsí sin leis an 

https://www.cnam.ie/app/uploads/2025/04/Coimisiun-na-Mean-Raiteas-Straiteise-2025-%E2%80%93-2027.pdf
https://www.cnam.ie/ga/publication/freagra-ar-chomhairliuchan-dreachtchoid-agus-rialacha-maidir-le-seirbhisi-mean-le-haghaidh-seirbhisi-craolachain-ceim-2/
https://www.cnam.ie/ga/publication/freagra-ar-chomhairliuchan-dreachtchoid-agus-rialacha-maidir-le-seirbhisi-mean-le-haghaidh-seirbhisi-craolachain-ceim-2/

gcomhairliúchán seo, atá dírithe den chuid is mó ar na hoibleagáidí atá ann cheana a chomhdhlúthú. 

Tabharfar aghaidh ar na saincheisteanna sin tráth níos déanaí faoi phróiseas ar leith. 

Mar chuid den tionscadal reatha seo, forbróidh agus foilseoidh an Coimisiún treoir a bheidh ag gabháil leis 

an dréacht-Chód agus na dréacht-Rialacha nuair a bheidh siad tugtha chun críche. Tabharfar aghaidh sa 

treoir sin ar réimsí inar lorg páirtithe leasmhara soiléireacht níos fearr maidir le brí nó raon feidhme na n-

oibleagáidí atá ann cheana. Tá tuairimí á lorg mar chuid den chomhairliúchán seo maidir leis an treoir a 

d’fhéadfadh a bheith úsáideach. 

3. Forléargas ar an Dréacht-Chód agus na Dréacht-
Rialacha 

Tugtar sna ranna seo a leanas achoimre ardleibhéil ar gach roinn den dréacht-Chód agus de na dréacht-

Rialacha agus mínítear iontu an fáth a bhfuil aon athruithe suntasacha á moladh.   

Tabhair faoi deara nach dtarraingítear aird sna hachoimrí sin ar mhionathruithe, amhail athfhoclaíocht ar 

mhaithe le soiléireacht, simpliú agus comhdhlúthú forálacha atá ann cheana. Ar an gcaoi chéanna, níor 

tugadh sonraí ar leith faoi fhorálacha a chur in ord arís (foráil atá ann cheana a aistriú chuig roinn nua ar 

mhaithe le soiléireacht struchtúrach nó théamach). Ina theannta sin, níl foclaíocht na n-achoimrí sin chomh 

beacht le foclaíocht fhorálacha aonair an dréacht-Chóid agus na ndréacht-Rialacha féin. Más mian leat an 

dréacht-Chód agus na dréacht-Rialacha a thuiscint go mion nó tuairimí mionsonraithe a thabhairt faoin gcaoi 

a bhfuil siad dréachtaithe, féach Aguisín 2, ina bhfuil an téacs iomlán. 

3.1 – Réamhfhorálacha agus Léirmhíniú (Ranna 1 go 3) 

Tá na réamhfhorálacha agus na forálacha léirmhínitheacha i ranna 1 go 3. Comhdhlúthaítear iontu forálacha 

tosaigh (ranna 1 go 10) an Chóid Ghinearálta maidir le Cumarsáid Tráchtála (GCCC), an Chóid maidir le 

Cumarsáid Tráchtála do Leanaí (CCCC), an Chóid agus na Rialacha maidir le Fógraíocht, 

Teilishiopadóireacht agus Sláine Comhartha (ATSI), agus an Chóid agus na Rialacha maidir le Fógraíocht 

Raidió.   

Leagtar amach i roinn 1 (“Réamhfhorálacha agus Léirmhíniú”): an bunús reachtúil atá leis an gCód agus 

leis na Rialacha faoi Acht 2009 agus an raon feidhme a mhéid a bhaineann sé le seirbhísí craolacháin faoi 

dhlínse an Stáit (1.1 go 1.2); cuspóir an Chóid agus na Rialacha, na nithe nach mór don Choimisiún aird chuí 

a thabhairt orthu faoi alt 46N(6), agus na nósanna imeachta atá le leanúint faoi alt 46Q den Acht (1.3); agus 

na prionsabail rialála a bhaineann leis an gCód agus leis na Rialacha (1.4). Tugtar aghaidh i roinn 1 freisin 

ar inscarthacht na bhforálacha agus ar tharscaoileadh a bhaineann le comhfhreagras le craoltóirí (1.5 go 1.6), 

chomh maith leis na próisis um chomhlíonadh agus forfheidhmiú, gearáin agus comhairle a sholáthar do 

chraoltóirí arna iarraidh sin don Choimisiún (1.7 go 1.9).  

Leagtar amach i roinn 2 na sainmhínithe a úsáidtear sa Chód agus sna Rialacha. Is comhdhlúthú é an liosta 

sin ar na sainmhínithe a úsáidtear sna Cóid agus sna Rialacha atá ann cheana maidir le cumarsáid tráchtála. 

Soiléirítear i roinn 3 na heisiaimh ón dréacht-Chód agus ó na dréacht-Rialacha.  

Ceist Chomhairliúcháin 1: 

• An bhfuil aon tuairimí agat maidir leis na hathruithe atá beartaithe ar ranna tosaigh an dréacht-

Chóid agus na ndréacht-Rialacha? 

Ceist Chomhairliúcháin 2: 

• An bhfuil aon tuairimí agat maidir leis na ranna den Chód agus de na Rialacha a bhaineann le 

sainmhínithe agus eisiaimh? 

Ceist Chomhairliúcháin 3: 

• An bhfuil aon treoir maidir le ranna 2 agus 3 den Chód agus de na Rialacha (Sainmhínithe agus 

Eisiaimh) a cheapann tú a bheadh úsáideach? 

 

3.2 – Cumarsáid Tráchtála Thoirmiscthe (Roinn 4 den Dréacht-Chód agus de na 
Dréacht-Rialacha) 

Liostaítear i roinn 4 na catagóirí cumarsáide tráchtála nach ceadmhach do chraoltóir a chraoladh. Áirítear 

leis sin cumarsáid tráchtála atá folaitheach, a úsáideann teicnící fo-thairseachúla, a dhéanann dochar don 

mheas ar dhínit an duine, nó a bhaineann le táirgí toirmiscthe amhail táirgí tobac agus cógais nach bhfuil ar 

fáil ach ar oideas. Tá na toirmisc sin bunaithe den chuid is mó ar an dlí agus sainaithnítear leo cineálacha 

táirgí nó teicnící a mheastar a bheith chomh díobhálach sin nár cheart iad a cheadú riamh ar sheirbhísí raidió 

ná teilifíse in Éirinn. 

 

Athruithe atá beartaithe: 

 

Tá crostagairt sa dá thoirmeasc sa GCCC reatha d’ionstraimí de chuid an Aontais Eorpaigh a bhaineann, 

faoi seach, le hábhar mí-úsáide gnéasaí leanaí (Treoir 2011/93/AE) agus le ciníochas agus seineafóibe 

(Cinneadh Réime 2008/913/CGB ón gComhairle). Tá sé beartaithe againn an dá chrostagairt sin a bhaint ar 

an bhforas go bhfuil an t-iompar lena mbaineann siad toirmiscthe go cuimsitheach cheana féin faoin dlí coiriúil. 

Tugtar aghaidh orthu freisin leis na toirmisc ar chumarsáid tráchtála a dhéanann dochar don mheas ar dhínit 

an duine, ina bhfuil idirdhealú nó lena gcuirtear idirdhealú chun cinn, agus lena ngríosaítear nó lena gcuirtear 

fuath nó foréigean chun cinn.  

 

Molaimid freisin “cumarsáid tráchtála mhíthreorach”, mar a shainmhínítear í sa dréacht-Chód agus sna 

dréacht-Rialacha, a chur leis an liosta sin. Sainmhíníodh “cumarsáid tráchtála mhíthreorach” sa GCCC 

roimhe seo agus cuireadh cosc ar a húsáid ag pointí éagsúla ar fud a fhorálacha. Ar mhaithe le soiléireacht 

agus simpliú na n-oibleagáidí, tá sí liostaithe anois faoi Roinn 4.  

 

Ceist Chomhairliúcháin 4:  

 

• An bhfuil aon tuairimí agat maidir leis na hathruithe atá beartaithe ar an roinn den dréacht-Chód agus 

de na dréacht-Rialacha a bhaineann le Cumarsáid Tráchtála Thoirmiscthe?   

 

Ceist Chomhairliúcháin 5:  

 

• An bhfuil aon treoir maidir le Roinn 4 den Chód agus de na Rialacha (Cumarsáid Tráchtála 

Thoirmiscthe) a cheapann tú a bheadh úsáideach? 

3.3 – Ceanglais Ghinearálta (Roinn 5) 

 

Tá feidhm ag roinn 5 maidir le gach cumarsáid tráchtála, mura sonraítear a mhalairt sa Chód agus sna 

Rialacha. Cé go ndéileáiltear i ranna níos déanaí den Chód agus de na Rialacha le cineálacha sonracha 

cumarsáide tráchtála (amhail urraíocht) nó le catagóirí cumarsáide tráchtála lena mbaineann baol níos mó 

dochair (amhail alcól), tá feidhm ag an roinn seo beag beann ar chineál nó catagóir na cumarsáide tráchtála. 

Mar achoimre, cumhdaítear ann freagrachtaí craoltóirí maidir le dícheall cuí agus comhlíonadh reachtaíochta; 

cosaint an lucht féachana agus éisteachta; agus sláine eagarthóireachta agus trédhearcacht. 

Athruithe atá beartaithe: 

Rinneadh na forálacha a bhfuil feidhm acu maidir le gach cumarsáid tráchtála a chomhdhlúthú agus a 

atheagrú de réir téama ina gcúig ghrúpa: dícheall cuí agus comhlíonadh; cosaint an lucht féachana agus 

éisteachta; maímh i gcumarsáid tráchtála; sláine eagarthóireachta agus trédhearcacht; agus cearta 

tríú páirtithe. Cuirimid fáilte roimh aiseolas maidir leis an struchtúr athbhreithnithe sin.  

Rinneamar na hoibleagáidí iomadúla díchill chuí a athfhoirmliú, ar oibleagáidí iad a athdhéantar i Roinn 13 

agus i Ranna 18 go 26 den GCCC reatha. I dtéarmaí simplí, is éard atá i gceist le dícheall cuí céimeanna a 

ghlacadh lena dheimhniú go bhfuil cumarsáid tráchtála dleathach, fírinneach agus comhlíontach sula 

gcraoltar í.  

Sa dréacht-Chód agus sna dréacht-Rialacha, tugadh na hoibleagáidí díchill chuí atá ann cheana le chéile in 

aon oibleagáid neamhspleách amháin faoina gceanglaítear ar chraoltóirí bearta comhréireacha, réasúnacha 

agus iomchuí a dhéanamh chun iad féin a shásamh go gcomhlíonann cumarsáid tráchtála reachtaíocht 

ábhartha na hÉireann agus an Aontais Eorpaigh, mar aon le rialacha údarás inniúil eile. D’áireofaí leis sin, 

mar shampla, rialacháin Údarás Sábháilteachta Bia na hÉireann nó reachtaíocht a bhaineann le srian a chur 

ar fhógraíocht alcóil. Tá foclaíocht na forála ceaptha lena shoiléiriú gur caighdeán neamhspleách díchill chuí 

í an oibleagáid a ndéanann an Coimisiún measúnú díreach uirthi, seachas oibleagáid atá ag brath ar 

chinneadh rialálaí eile maidir le neamhchomhlíonadh.  Tá sé beartaithe againn treoir maidir leis an oibleagáid 

sin a chur ar fáil in am trátha chun a shoiléiriú do chraoltóirí cad a d’fhéadfaí a bheith ag súil leo agus chun 

samplaí den reachtaíocht agus de na rialacháin ábhartha a chur ar fáil.   

Ina theannta sin, baineadh forálacha reatha an GCCC a bhaineann le fógraíocht scáileáin scoilte, 

idirghníomhach agus fhíorúil ar an bhforas gurbh iomchuí iad a áireamh mar threoir a ghabhann leis na 

forálacha maidir le sláine eagarthóireachta agus trédhearcacht. Coinnítear i Roinn 8 an srian ar úsáid na 

dteicnící sin i gcumarsáid tráchtála do leanaí. Tá an srian á choinneáil ag féachaint d’easpa taithí agus do 

shaontacht leanaí agus don fhíric, dá thoradh sin, go bhféadfadh sé a bheith deacair orthu idirdhealú a 

dhéanamh idir cumarsáid tráchtála agus cláir nuair a úsáidtear na teicnící sin. 

Ceist Chomhairliúcháin 6: 

• An bhfuil aon tuairimí agat maidir leis na hathruithe atá beartaithe ar an roinn den dréacht-Chód agus 

de na dréacht-Rialacha a bhaineann le Ceanglais Ghinearálta? 

Ceist Chomhairliúcháin 7: 

• An bhfuil aon treoir maidir le roinn 5 den Chód agus de na Rialacha (Ceanglais Ghinearálta) a 

cheapann tú a bheadh úsáideach, lena n-áirítear treoir a d’fhéadfadh a bheith úsáideach maidir leis 

na hoibleagáidí díchill chuí? 

3.4 – Urraíocht (Roinn 6) 

Tá rialacha maidir le hurraíocht tábhachtach toisc go bhfuil teorainneacha leis an méid fógraíochta a 

cheadaítear in aghaidh na huaire agus in aghaidh an lae ar chraoltóirí Éireannacha. Ar an gcúis sin, ní mór 

ábhar urraíochta agus ábhar fógraíochta a bheith éagsúil go soiléir, agus sonraítear sna rialacha an chaoi ar 

cheart dó sin feidhmiú sa chleachtas. Ina theannta sin, ós rud é go bhfuil urraíocht níos gaire d’ábhar cláir ná 

mar atá fógraíocht, tá sé tábhachtach go mbeidh socruithe urraíochta tráchtála, amhail comórtais, ar leithligh 

ó ábhar eagarthóireachta agus nach mbeidh tionchar míchuí acu ar ábhar cláir.  

Ní mór cuimsiú urraíochta a bheith trédhearcach don lucht féachana agus éisteachta freisin. Ar an gcúis sin, 

leagtar amach i roinn 6 rialacha a bhaineann le neamhspleáchas eagarthóireachta clár i gcomhthéacs 

urraíochta, mar aon le rialacha a bhaineann le cumarsáid tráchtála urraithe a chur i láthair agus a sceidealú. 

Bunaítear ann na cásanna ina dtoirmisctear urraíocht, mar aon le rialacha a bhaineann le comórtais urraithe 

laistigh de chláir. 

Athruithe atá beartaithe: 

Coinníodh na hoibleagáidí substainteacha uile atá ar chraoltóirí maidir le hurraíocht. Rinneadh an roinn seo 

a atheagrú de réir téama, ar mhaithe le hinúsáidteacht, sna ranna seo a leanas: Neamhspleáchas 

Eagarthóireachta; Idirdhealú ón bhFógraíocht; Urraitheoirí a Shainaithint; Urraitheoirí Toirmiscthe; 

agus Comórtais Urraithe. 

Ceist Chomhairliúcháin 8: 

• An bhfuil aon tuairimí agat maidir leis na hathruithe atá beartaithe ar an roinn den dréacht-Chód agus 

de na dréacht-Rialacha a bhaineann le hUrraíocht? 

Ceist Chomhairliúcháin 9:  

• An bhfuil aon treoir maidir le Roinn 6 den Chód agus de na Rialacha (Urraíocht) a cheapann tú a 

bheadh úsáideach? 

3.5 – Suíomh Táirgí (Teilifís Amháin) (Roinn 7) 

Cé go bhfuil ábhar urraíochta níos gaire d’ábhar cláir ná mar atá fógraíocht, cuirtear suíomh táirgí san 

áireamh in ábhar an chláir féin. Ar an gcúis sin, teastaíonn ardleibhéal trédhearcachta agus ní mór an baol 

go mbeadh tionchar ag socruithe tráchtála ar shláine cláir a bhainistiú freisin. Bunaítear i roinn 7 prionsabal 

ginearálta shuíomh táirgí ar an teilifís. Leagtar amach ann na cineálacha craoltaí ina dtoirmisctear suíomh 

táirgí agus na cineálacha táirgí nach féidir a áireamh i suíomh táirgí.  

Athruithe atá beartaithe: 

Coinníodh na hoibleagáidí substainteacha uile atá ar chraoltóirí maidir le suíomh táirgí. Rinneadh an roinn 

seo a atheagrú de réir téama, ar mhaithe le hinúsáidteacht, sna ranna seo a leanas: Prionsabal Ginearálta; 

Suíomh Táirgí Toirmiscthe; Ceanglais maidir le Cláir ina bhfuil Suíomh Táirgí; agus Raon Feidhme 

agus Cur i bhFeidhm. Soiléiríodh go bhfuil an ceanglas ar chraoltóirí sonraí maidir le hábhar cláir a 

choinneáil teoranta do thréimhse choinneála 90 lá, i gcomhréir leis an tréimhse a leagtar síos in alt 46P(3) 

maidir le taifid a choinneáil.  

Ceist Chomhairliúcháin 10: 

• An bhfuil aon tuairimí agat maidir leis na hathruithe atá beartaithe ar an roinn den dréacht-Chód agus 

de na dréacht-Rialacha a bhaineann le Suíomh Táirgí? 

Ceist Chomhairliúcháin 11: 

• An bhfuil aon treoir maidir le Roinn 7 den Chód agus de na Rialacha (Suíomh Táirgí) a cheapann tú 

a bheadh úsáideach? 

3.6 – Cumarsáid Tráchtála do Leanaí (Roinn 8) 

 

Tá forálacha i roinn 8 a bhaineann go sonrach le cumarsáid tráchtála atá dírithe ar leanaí agus le cumarsáid 

tráchtála nach gá a bheith dírithe orthu ach a chraoltar i gcláir do leanaí nó timpeall orthu. Léirítear sa roinn 

seo na forálacha atá sa Chód maidir le Cumarsáid Tráchtála do Leanaí faoi láthair. Leagtar amach ann na 

cineálacha cumarsáide tráchtála nach féidir a dhíriú ar leanaí. Leagtar amach ann freisin rialacha maidir leis 

an gcaoi a gcuirtear cumarsáid tráchtála atá dírithe ar leanaí i láthair. Cumhdaítear leis na rialacha sin 

cumarsáid tráchtála a scaradh ó ábhar cláir agus faisnéis faoi phraghsanna a sholáthar. Baineann rialacha 

eile le cosaint leanaí agus cuirtear cosc leo ar bhrú míchuí nó ar dhúshaothrú i gcumarsáid tráchtála. Tá na 

rialacha bunaithe ar an bhfíoras go mbeidh leibhéil éagsúla taithí agus soineantachta ag leanaí agus go 

dteastaíonn cosaint níos fearr uathu, go háirithe i gcás inar lú a gcumas idirdhealú a dhéanamh idir ábhar 

tráchtála agus ábhar nach ábhar tráchtála é. 

Athruithe atá beartaithe: 

Rinneadh na forálacha sa roinn seo a ordú de réir téama agus beidh feidhm acu anois maidir le gach leanbh, 

ach sa Chód maidir le Cumarsáid Tráchtála do Leanaí (“CCCC”) atá ann cheana, tá rialacha a bhaineann le 

haoisghrúpaí sonracha (faoi bhun 6; faoi bhun 13; faoi bhun 15). Leanann an cinneadh sin an creat 

cinnteoireachta a leagtar amach i roinn 2.1, agus áirítear na cúiseanna seo a leanas lenár moladh na 

sraitheanna aoise a bhaint: (i) níl na sraitheanna aoise faoin CCCC riachtanach de réir dlí faoi Acht 2009; (ii) 

d’fhéadfadh an creat sraitheach éiginnteacht agus fadhbanna infhorfheidhmitheachta a chruthú i gcás ina 

bhfuil débhríocht ann maidir le cé acu atá cumarsáid tráchtála infheidhme maidir le haoisghrúpa ar leith; (iii) 

tá sé comhréireach na sraitheanna a bhaint ós rud é go bhfuil an dochar bunúsach a mhaolaítear sna rialacha 

comhdhlúite ann ar fud raon iomlán na leanaí faoi bhun 18 mbliana d’aois; agus (iv) trí na sraitheanna a 

bhaint, simplítear cur i bhfeidhm an dréacht-Chóid agus na ndréacht-Rialacha agus cruthaítear caighdeán 

aonair comhleanúnach cosanta do gach cumarsáid tráchtála do leanaí.  

I gcás inarb iomchuí, leasaíodh gach foráil a raibh a raon feidhme teoranta roimhe seo d’aoisghrúpa ar leith 

(faoi bhun 6; faoi bhun 13; faoi bhun 15) lena chinntiú go mbeidh an oibleagáid atá ar chraoltóirí comhréireach 

i gcónaí. Féadfar treoir bhreise maidir leis na forálacha sin a chur ar fáil freisin i gcás nach bhfuil an oibleagáid 

soiléir, agus fáiltímid roimh aiseolas ar an ábhar sin.  

Rinneadh roinnt forálacha a leagadh amach roimhe seo mar rialacha neamhspleácha do leanaí a 

chomhdhlúthú ina bhforálacha a bhfuil feidhm ghinearálta acu. I ngach cás, tá an t-iompar lena mbaineann 

fós toirmiscthe faoin dréacht-Chód agus faoi na dréacht-Rialacha. Áirítear an méid seo a leanas leis sin: - 

• déantar an riail maidir le daoine fásta a ligeann orthu gur leanaí iad ar bhealach a mhaslaíonn dínit 

leanaí (CCCC 14.4) a chuimsiú sa toirmeasc ginearálta ar chumarsáid tráchtála a dhéanann dochar 

don mheas ar dhínit an duine (Roinn 4.1(d)), a bhfuil feidhm aige maidir le gach cumarsáid tráchtála, 

lena n-áirítear cumarsáid atá dírithe ar leanaí, mar aon leis na forálacha maidir leis an lucht féachana 

agus éisteachta a chosaint agus leanaí a chosaint (ranna 5 agus 8); 

 

• tugtar aghaidh ar an riail maidir le beag is fiú a dhéanamh den oideachas nó le géilleadh 

d’ionsaitheacht nó do shaint (CCCC 15.7) leis an oibleagáid ghinearálta atá ar chraoltóirí gan leanaí 

a nochtadh d’ábhar ar dócha go ndéanfadh sé dochar dá bhforbairt fhisiciúil, mheabhrach nó 

mhorálta; 

 

• tá an riail maidir le faisnéis phearsanta leanaí a iarraidh agus a phróiseáil (CCCC 14.3) rialaithe ar 

bhealach níos iomchuí anois faoin Rialachán Ginearálta maidir le Cosaint Sonraí agus faoin Acht um 

Chosaint Sonraí 2018; agus 

 

• baineadh an riail nach mór nach léireofaí i gcumarsáid tráchtála do leanaí leanaí ag úsáid seirbhísí 

digiteacha, amhail an t-idirlíon agus aipeanna, gan maoirseacht duine fásta (CCCC 15.4); mar sin 

féin, tugtar aghaidh fós i roinn 8.10(c) ar an dochar a bhaineann le leanaí a léiriú i mbun 

gníomhaíochtaí gan maoirseacht iomchuí duine fásta.  

Táimid sásta go gcoinnítear an leibhéal cosanta do leanaí, ach fáiltímid roimh aiseolas maidir leis na moltaí 

thuas. Mar a míníodh, i bhformhór na gcásanna táimid ag moladh an fhoráil a bhaint toisc go bhfuil an t-

iompar bunúsach toirmiscthe cheana féin le foráil a bhfuil feidhm ghinearálta aici nó le reachtaíocht eile, agus 

féadfar leanúint de ghearáin a dhéanamh faoin gcineál sin ábhair agus iad a imscrúdú más gá. 

Áiríodh mar rialacha dhá fhoráil a bhí i dtreoir roimhe seo maidir le cur i bhfeidhm na Samhla um Próifíliú 

Cothaitheach a úsáidtear chun bianna a bhfuil ardchion saille, salainn agus siúcra iontu a shainiú: is iad sin 

an díolúine maidir le cáis i dtaca le cur i bhfeidhm na samhla agus an teachtaireacht chomhairleach sláinte 

maidir le cáis. Ina theannta sin, méadaíodh ó €30 go €50, chun boilsciú a chur san áireamh, an tairseach a 

bhí ann roimhe seo faoina gceanglaítear i bhfógraí bréagán tagairt a dhéanamh do phraghas an bhréagáin.   

Ceist Chomhairliúcháin 12: 

• An bhfuil aon tuairimí agat maidir leis na hathruithe atá beartaithe ar an roinn den dréacht-Chód agus 

de na dréacht-Rialacha a bhaineann le Cumarsáid Tráchtála do Leanaí? 

Ceist Chomhairliúcháin 13: 

• An bhfuil aon treoir maidir le roinn 8 den Chód agus de na Rialacha (Cumarsáid Tráchtála do Leanaí) 

a cheapann tú a bheadh úsáideach? 

3.7 – Rialacha Earnáilsonracha (Ranna 9 go 17) 

Leagtar amach i ranna 9 go 17 rialacha earnáilsonracha lena gcumhdaítear alcól; táirgí, cóireálacha agus 

seirbhísí sláinte; táirgí cosmaideacha; máinliacht chosmaideach; bia, cothú agus sláinte; cóireálacha, táirgí 

agus seirbhísí tanúcháin; áiseanna chun éirí as caitheamh tobac; seirbhísí agus táirgí airgeadais; 

cearrbhachas; agus seirbhísí teileachumarsáide ar ardráta. Aithnítear sna forálacha atá sna ranna sin den 

Chód agus de na Rialacha an dochar ar leith a d’fhéadfadh cumarsáid tráchtála maidir leis na táirgí agus na 

seirbhísí sin a dhéanamh don phobal mura gcraoltar í ar bhealach freagrach. Mar gheall ar na rioscaí a 

bhaineann le táirgí agus seirbhísí, mar shampla cearrbhachas nó máinliacht chosmaideach, tá srianta níos 

mó ann maidir leis an tráth ar féidir iad a chraoladh agus maidir leis an ábhar is féidir a áireamh sa chumarsáid 

tráchtála sin. 

Athruithe atá beartaithe: 

Tá na rialacha earnáilsonracha ag teacht go substainteach leis an GCCC reatha agus rinneadh iad a 

chomhdhlúthú ar mhaithe le hinúsáidteacht. Rinneadh na forálacha ar leith sa GCCC lena gceanglaítear ar 

chraoltóirí reachtaíocht agus rialacha údarás inniúil ainmnithe (mar shampla, Banc Ceannais na hÉireann) a 

chomhlíonadh a chomhdhlúthú in aon oibleagáid ghinearálta díchill chuí amháin i roinn 5, a bhfuil feidhm aici 

maidir le gach earnáil.  

Tá forálacha i roinn 27 den GCCC reatha a bhaineann go sonrach le fáistinigh agus seirbhísí síceacha. 

Tugadh na forálacha isteach nuair a bhí baol arís is arís don lucht féachana agus éisteachta ag baint leis an 

gcineál sin ábhair agus nuair a measadh go raibh gá le rialacha sonracha. Ní mar sin atá sé le roinnt blianta 

anuas. Ar an gcúis sin, baineadh iad, ach leantar d’aghaidh a thabhairt ar an dochar ábhartha trí fhorálacha 

a bhfuil feidhm ghinearálta acu, go háirithe an toirmeasc ar chumarsáid tráchtála mhíthreorach agus na 

rialacha maidir le táirgí, cóireálacha agus seirbhísí sláinte.  

Tá foráil bhreise á moladh againn (Roinn 9.11) lena dtugtar aghaidh ar chumarsáid tráchtála maidir le táirgí 

saor ó alcól. Ceanglófar leis sin nach meallfaidh an chumarsáid tráchtála maidir leis na táirgí sin leanaí ná 

nach ndíreofar í orthu trína cur i láthair, a sceidealú, a stíl nó a hábhar, agus nach gcraolfar í le linn cláir do 

leanaí. Measaimid gur beart comhréireach é sin atá riachtanach chun comhleanúnachas na gcaighdeán 

cosanta leanaí a bhfuil feidhm acu maidir le brandáil a bhaineann le halcól i gcoitinne, agus atá leagtha 

amach cheana i roinn 9.7, a choinneáil. Ní chuirtear leis an bhforáil atá beartaithe srian ar fhógraíocht táirgí 

saor ó alcól i gcoitinne agus ní bhaineann sí ach le craoladh le linn cláir do leanaí. Léirítear sa chinneadh an 

t-athrú sin a áireamh an t-aiseolas a thug páirtithe leasmhara don Choimisiún roimhe seo le linn an 

Chomhairliúcháin Céim 2 maidir leis na Dréacht-Chóid agus na Dréacht-Rialacha Craolacháin maidir le 

Seirbhísí Meán (tá achoimre ar an aiseolas i roinn 4.6 den doiciméad Freagartha ar an gComhairliúchán). 

Tá foráil nua á moladh againn freisin (Roinn 14.3) lena gcuirtear ceanglais choibhéiseacha i bhfeidhm maidir 

le cumarsáid tráchtála faoi phúitsí nicitín, lena n-áirítear táirgí ina bhfuil nicitín sintéiseach. Measaimid ar an 

https://www.cnam.ie/ga/publication/freagra-ar-chomhairliuchan-dreachtchoid-agus-rialacha-maidir-le-seirbhisi-mean-le-haghaidh-seirbhisi-craolachain-ceim-2/
https://www.cnam.ie/ga/publication/freagra-ar-chomhairliuchan-dreachtchoid-agus-rialacha-maidir-le-seirbhisi-mean-le-haghaidh-seirbhisi-craolachain-ceim-2/

gcaoi chéanna gur beart comhréireach é sin atá riachtanach chun comhleanúnachas na gcaighdeán cosanta 

leanaí a choinneáil, is é sin nár cheart do tháirgí díobhálacha den sórt sin leanaí a mhealladh ná díriú orthu 

agus nár cheart iad a chraoladh le linn cláir do leanaí. Ní thoirmisctear leis sin fógraíocht na dtáirgí sin i 

gcoitinne, ach amháin i gcás ina bhféadfadh reachtaíocht eile a bheith i bhfeidhm.  

De bhreis ar na moltaí thuas, rinneadh roinn 10 (“Táirgí, cóireálacha agus seirbhísí a bhaineann leis an 

tsláinte”) a athfhoirmliú chun “táirgí íocshláinte” agus “feistí leighis”, agus na forálacha oibríochtúla gaolmhara, 

a eisiamh, ós rud é go rialaítear oibleagáidí craoltóirí maidir leis na táirgí sin faoi reachtaíocht, lena n-áirítear 

Rialacháin na dTáirgí Íocshláinte (Rialú Fógraíochta), I.R. Uimh. 541/2007, agus go dtagann siad faoi chúram 

rialálaí ar leith, an HPRA.4  Tá an oibleagáid atá ar chraoltóirí an reachtaíocht sin a chomhlíonadh fós i 

bhfeidhm, ach ní mheastar gur gá forálacha mionsonraithe a choinneáil sa Chód agus sna Rialacha seo. 

Cuireadh riail neamhspleách in ionad na n-oibleagáidí roimhe seo sa GCCC a bhaineann le táirgí íocshláinte, 

lena bhforáiltear nach gcraolfaidh craoltóirí cumarsáid tráchtála de shárú ar I.R. Uimh. 541/2007 (Alt 10.5). 

Tá na forálacha a bhfuil feidhm acu maidir le táirgí, cóireálacha agus seirbhísí sláinte eile fós i bhfeidhm. 

Ar deireadh, tá sé beartaithe againn ranna 18.7(c), 18.9 agus 18.10 den GCCC reatha a scriosadh (a 

bhaineann le craoltóirí a bheith ag foilsiú liostaí clár ina bhfuil fógraíocht alcóil agus le Cód Iompair do 

láithreoirí maidir le hábhar cainte agus alcól). Díorthaíodh na forálacha sin ón gcód deonach maidir le 

cumarsáid mhargaíochta i leith alcóil, ar tháinig an tAcht Sláinte Poiblí (Alcól), 2018 ina ionad.  

Ceist Chomhairliúcháin 14: 

• An bhfuil aon tuairimí agat maidir leis na hathruithe atá beartaithe ar Rialacha Earnáilsonracha an 

dréacht-Chóid agus na ndréacht-Rialacha? 

Ceist Chomhairliúcháin 15: 

• An bhfuil aon treoir maidir le Roinn 9 (Alcól), Roinn 10 (Táirgí, Cóireálacha agus Seirbhísí a 

bhaineann leis an tSláinte), Roinn 11 (Táirgí Cosmaideacha), Roinn 12 (Bia, Cothú agus Sláinte), 

Roinn 13 (Cóireálacha, Táirgí agus Seirbhísí Caolaithe), Roinn 14 (Áiseanna chun Éirí as Caitheamh 

Tobac agus Púitsí Nicitín), Roinn 15 (Seirbhísí agus Táirgí Airgeadais), Roinn 16 (Cearrbhachas) 

agus Roinn 17 (Seirbhísí Teileachumarsáide ar Ardráta) den Chód agus de na Rialacha a cheapann 

tú a bheadh úsáideach? 

3.8 – Fógraíocht agus Teilishiopadóireacht: Socrú agus Ionsá (Roinn 18) 

Leagtar amach i Roinn 18 rialacha sonracha maidir le fógraíocht a shocrú agus a ionsá. Tá sé beartaithe leis 

na forálacha sin, a bhfuil cuid mhór díobh bunaithe ar dhlí na hEorpa, a chinntiú nach gcuirfear isteach ar 

ábhar clár le fógraíocht ar bhealach a chuirfeadh isteach go míchuí ar an taitneamh a bhaineann an lucht 

féachana agus éisteachta as na cláir sin. 

Athruithe atá beartaithe: 

 
4  Féach anseo chun tuilleadh sonraí a fháil: https://www.hpra.ie/regulation/human-medicine/marketing-authorisation-
holders/post-licensing/market-compliance-and-surveillance-of-medicines/advertising-human-medicines-in-ireland  

https://www.hpra.ie/regulation/human-medicine/marketing-authorisation-holders/post-licensing/market-compliance-and-surveillance-of-medicines/advertising-human-medicines-in-ireland
https://www.hpra.ie/regulation/human-medicine/marketing-authorisation-holders/post-licensing/market-compliance-and-surveillance-of-medicines/advertising-human-medicines-in-ireland

Coinníodh na hoibleagáidí substainteacha uile atá ar chraoltóirí maidir le fógraíocht agus teilishiopadóireacht 

a shocrú, a sceidealú agus a ionsá. Rinneadh forálacha ábhartha na Rialacha maidir le Fógraíocht, 

Teilishiopadóireacht, Sláine Comhartha agus Faisnéis agus na Rialacha maidir le Fógraíocht Raidió a 

chomhdhlúthú agus a atheagrú de réir téama ar mhaithe le hinúsáidteacht. Cumhdaítear leo patrúin agus 

ionsá sosanna teilifíse, ceanglais bhreise maidir le teilishiopadóireacht, fógraíocht raidió a ionsá agus 

díolúintí do chainéil atá tiomnaithe go heisiach d’fhógraíocht, do theilishiopadóireacht nó d’fhéinphoiblíocht. 

Ní mholtar aon athrú sa roinn seo ar an leibhéal fógraíochta ná teilishiopadóireachta a cheadaítear; tugtar 

aghaidh ar leithligh ar na teorainneacha laethúla agus in aghaidh na huaire i roinn 19. 

Ceist Chomhairliúcháin 16: 

• An bhfuil aon tuairimí agat maidir leis na hathruithe atá beartaithe ar an roinn seo a leanas den 

dréacht-Chód agus de na dréacht-Rialacha maidir le Fógraíocht agus Teilishiopadóireacht: An roinn 

maidir le Socrú agus Ionsá den dréacht-Chód agus de na dréacht-Rialacha? 

Ceist Chomhairliúcháin 17: 

• An bhfuil aon treoir maidir le roinn 18 den Chód agus de na Rialacha (Fógraíocht agus 

Teilishiopadóireacht: Socrú agus Ionsá) a cheapann tú a bheadh úsáideach? 

 

3.9 – Fógraíocht agus Teilishiopadóireacht: Teorainneacha Ama (Roinn 19) 

 

Tá rialacha sa roinn seo maidir le teorainneacha fógraíochta, lena leagtar amach an cion den am craolta 

teilifíse laethúil is féidir a leithdháileadh ar fhógraíocht agus ar chraoltaí teilishiopadóireachta. Aithnítear sna 

forálacha sin an tábhacht a bhaineann le fógraíocht agus teilishiopadóireacht maidir le seirbhísí raidió agus 

teilifíse a mhaoiniú. Murach na cineálacha maoinithe sin, ní fhéadfaí, i bhformhór na gcásanna, an t-ábhar a 

mbaineann lucht féachana agus éisteachta na hÉireann taitneamh as a léiriú.  

Ag an am céanna, féachtar leis na forálacha an riachtanas dlisteanach sin atá ag craoltóirí a chothromú le 

ceart an lucht féachana agus éisteachta taitneamh a bhaint as cláir gan cur isteach míchuí. Tá na forálacha 

bunaithe den chuid is mó ar dhlí na hÉireann agus ar dhlí na hEorpa. 

 

Athruithe atá beartaithe: 

Léirítear sna teorainneacha laethúla agus in aghaidh na huaire ar fhógraíocht agus teilishiopadóireacht na 

forálacha reatha atá leagtha amach sna Rialacha atá ann cheana. Tá na teorainneacha laethúla bunaithe ar 

dhlí na hÉireann i gcás an raidió (uasmhéid 15% in aghaidh an lae) agus ar dhlí na hEorpa i gcás na teilifíse 

(uasmhéid 20% in aghaidh an lae). Is é Coimisiún na Meán a shocraíonn na teorainneacha in aghaidh na 

huaire.  Leis na dréacht-Rialacha, comhdhlúthaítear na forálacha maidir le raidió agus teilifís, atá in dhá 

dhoiciméad ar leith faoi láthair.  

Tar éis an chomhairliúcháin a rinneadh mar chuid de na nuashonruithe ar na Cóid agus na Rialacha in 2024, 

mhéadaigh an Coimisiún an fhógraíocht a cheadaítear in aghaidh na huaire ar sheirbhísí raidió ó uasmhéid 

10 nóiméad san uair go 12 nóiméad san uair. Coinníodh an teorainn in aghaidh na huaire don teilifís ag 12 

nóiméad san uair. Ag féachaint don fhíoras gurb é Coimisiún na Meán a shocraíonn na teorainneacha in 

aghaidh na huaire, agus don ghealltanas a tugadh in 2024 na teorainneacha sin a choinneáil faoi 

athbhreithniú, tá tuairimí á lorg againn maidir le cé acu ba cheart do na teorainneacha sin fanacht mar atá nó 

iad a mhaolú chun solúbthacht níos mó a thabhairt do chraoltóirí raidió agus teilifíse. Dá bhrí sin, tá tuairimí 

á lorg anois maidir leis an ngné sin de na Rialacha agus maidir leis an gcomhdhlúthú atá beartaithe ar na 

rialacha raidió agus teilifíse. 

Ceist Chomhairliúcháin 18: 

• An bhfuil aon tuairimí agat maidir leis na hathruithe atá beartaithe ar an roinn den dréacht-Chód agus 

de na dréacht-Rialacha a bhaineann le Teorainneacha Fógraíochta? 

Ceist Chomhairliúcháin 19: 

• Cad iad do thuairimí maidir leis na teorainneacha reatha in aghaidh na huaire ar fhógraíocht ar 

chraoltóirí raidió agus teilifíse?  

Ceist Chomhairliúcháin 20: 

• An bhfuil aon treoir maidir le roinn 19 den Chód agus de na Rialacha (Teorainneacha Fógraíochta) a 

cheapann tú a bheadh úsáideach? 

 

3.10 – Ceisteanna comhairliúcháin breise maidir leis an Dréacht-Chód agus na 
Dréacht-Rialacha 

 

Ceist Chomhairliúcháin 21: 

• An bhfuil aon réimsí eile sa dréacht-Chód agus sna dréacht-Rialacha nach bhfuil soiléir go sonrach, 

nó an bhfuil réimsí ann ina bhfáilteofaí roimh threoir? 

4. Freagairt don Chomhairliúchán 

Ar an gcéad dul síos, b’fhéidir gur mhaith le freagróirí tagairt a dhéanamh do Threoirlínte Comhairliúcháin an 

Choimisiúin, atá ar fáil ag: -  

 

https://www.cnam.ie/ga/maidir-le/an-meid-a-dheanaimid/comhairliuchain/treoirlinte-comhairliuchain/  

 

Tá tuairimí, faisnéis agus fianaise á lorg ag an gCoimisiún maidir le gach ceann de na ceisteanna 

comhairliúcháin a shonraítear i roinn 3 den doiciméad comhairliúcháin seo.  

 

Rinneadh na ceisteanna sin a chomhdhlúthú ar mhaithe le caoithiúlacht agus tá siad liostaithe in Aguisín 1. 

Ní chaithfear gach ceist a fhreagairt san aighneacht maidir leis an gcomhairliúchán.  

 

Agus do fhreagra á ullmhú agat, déan an méid seo a leanas: - 

 

• déan tagairt do théacs iomlán an dréacht-Chóid agus na ndréacht-Rialacha atá in Aguisín 2, seachas 

do na hachoimrí sa doiciméad comhairliúcháin, nach bhfuil ceaptha ach mar threoir.  

• an roinn/na ranna sonracha nó an moladh/na moltaí sonracha den dréacht-Chód agus de na dréacht-

Rialacha agus/nó den Acht a bhfuiltear ag tabhairt aghaidh orthu sa fhreagra a shainaithint go soiléir.  

• cúiseanna a thabhairt le do fhreagra, agus  

• bí cruinn.  

 

Féadfaidh freagróirí a n-aighneachtaí a dhéanamh i scríbhinn trí ríomhphost, tríd an bpost nó de láimh chuig 

ceann amháin díobh seo a leanas:  

 

Ríomhphost: codes@cnam.ie                      Teagmhálaí: Conor Tinnelly  

 

Seoladh Poist: Coimisiún na Meán, 1 Áras Shíol Bhroin, Bóthar Shíol Bhroin, Baile Átha Cliath 4, D04 NP20.  

 

Tréimhse ama le haghaidh freagraí  

 

Ní mór gach freagra ar an gcomhairliúchán seo a chur faoi bhráid an Choimisiúin faoi 13 Samhain 2026 ar a 

dhéanaí  

 

Má theastaíonn aon chúnamh uait chun freagra a ullmhú, déan teagmháil le Coimisiún na Meán trí 

ríomhphost ag codes@cnam.ie nó ar an teileafón ag 01 644 1200.  

 

Sonraí pearsanta  

 

Comhlíonfaidh an Coimisiún a n-oibleagáidí faoin Rialachán Ginearálta maidir le Cosaint Sonraí (“RGCS”), 

faoin Acht um Chosaint Sonraí 2018 agus faoi aon dlí agus rialachán príobháideachais sonraí eile is 

infheidhme. Tá oibleagáid ar an gCoimisiún na sonraí pearsanta uile a chuirtear isteach a chosaint agus tá 

sé tiomanta dó sin. Sa Choimisiún, ceapadh Oifigeach Cosanta Sonraí atá cláraithe leis an gCoimisiún um 

https://www.cnam.ie/ga/maidir-le/an-meid-a-dheanaimid/comhairliuchain/treoirlinte-comhairliuchain/
mailto:codes@cnam.ie

Chosaint Sonraí. Tá tuilleadh faisnéise faoin gcaoi a bpróiseálann an Coimisiún faisnéis phearsanta le fáil i 

Ráiteas Príobháideachais an Choimisiúin, atá ar fáil ag: https://www.cnam.ie/ga/rialachas/cosaint-sonrai-

priobhaideachas/.  

 

Chun críocha an phróisis seo, baileoidh an Coimisiún d’ainm, do sheoladh ríomhphoist agus aon fhaisnéis 

phearsanta eile atá i do fhreagra. Cuirfear ainm an fhreagróra ar an gcomhairliúchán seo agus an freagra a 

thugtar ar fáil go poiblí. Ní chuirfidh an Coimisiún do shonraí teagmhála, amhail do sheoladh, d’uimhir 

theileafóin nó do sheoladh ríomhphoist, ar fáil go poiblí, áfach. Ní úsáidfear an fhaisnéis a bhailítear ach 

amháin chun críocha an athbhreithnithe seo agus ní úsáidfear í chun aon chríche eile.  

 

Faisnéis Rúnda  

 

Tá sé ar intinn ag an gCoimisiún aighneachtaí a fuarthas mar fhreagra ar an gcomhairliúchán seo a fhoilsiú. 

Tabhair do fhreagra mar dhoiciméad neamhrúnda, le faisnéis rúnda in iarscríbhinn ar leith, nó cuir leagan 

folaithe nach mbeidh faoi rún isteach in éineacht le do fhreagra. Déileálfaidh an Coimisiún le heolas rúnda i 

gcomhréir lena Threoirlínte Comhairliúcháin.  

 

Saoráil Faisnéise  

 

Tá faisnéis atá i seilbh an Choimisiúin faoi réir a oibleagáidí faoin dlí, lena n-áirítear faoin Acht um Shaoráil 

Faisnéise 2014. Rachaidh an Coimisiún i gcomhairle leat maidir le faisnéis a mharcálann tú mar fhaisnéis 

rúnda sula ndéanfaidh sé cinneadh faoi aon iarraidh ar Shaoráil Faisnéise.  

 

Clárú  

 

Más spéis leat an t-eolas is déanaí a fháil faoi obair an Choimisiúin, tugtar cuireadh duit do shonraí teagmhála 

a chlárú ag https://www.cnam.ie/ga/nuacht-foilseachain/claru-nuashonruithenuachta/ chun ár nuacht, ár 

nuashonruithe agus ár bhfoilseacháin a fháil.

https://www.cnam.ie/ga/rialachas/cosaint-sonrai-priobhaideachas/
https://www.cnam.ie/ga/rialachas/cosaint-sonrai-priobhaideachas/

Aguisín 1: Ceisteanna Comhairliúcháin 

 
1: An bhfuil aon tuairimí agat maidir leis na hathruithe atá beartaithe ar ranna tosaigh an dréacht-Chóid 

agus na ndréacht-Rialacha? 

2: An bhfuil aon tuairimí agat maidir leis na ranna den Chód agus de na Rialacha a bhaineann le 

sainmhínithe agus eisiaimh? 

3: An bhfuil aon treoir maidir le ranna 2 agus 3 den Chód agus de na Rialacha (Sainmhínithe agus 

Eisiaimh) a cheapann tú a bheadh úsáideach? 

4: An bhfuil aon tuairimí agat maidir leis na hathruithe atá beartaithe ar an roinn den dréacht-Chód agus de 

na dréacht-Rialacha a bhaineann le Cumarsáid Tráchtála Thoirmiscthe?   

 

5: An bhfuil aon treoir maidir le Roinn 4 den Chód agus de na Rialacha (Cumarsáid Tráchtála Thoirmiscthe) 

a cheapann tú a bheadh úsáideach? 

6: An bhfuil aon tuairimí agat maidir leis na hathruithe atá beartaithe ar an roinn den dréacht-Chód agus de 

na dréacht-Rialacha a bhaineann le Ceanglais Ghinearálta? 

7: An bhfuil aon treoir maidir le roinn 5 den Chód agus de na Rialacha (Ceanglais Ghinearálta) a cheapann 

tú a bheadh úsáideach, lena n-áirítear treoir a d’fhéadfadh a bheith úsáideach maidir leis na hoibleagáidí 

díchill chuí? 

8: An bhfuil aon tuairimí agat maidir leis na hathruithe atá beartaithe ar an roinn den dréacht-Chód agus de 

na dréacht-Rialacha a bhaineann le hUrraíocht? 

9: An bhfuil aon treoir maidir le Roinn 6 den Chód agus de na Rialacha (Urraíocht) a cheapann tú a bheadh 

úsáideach? 

10: An bhfuil aon tuairimí agat maidir leis na hathruithe atá beartaithe ar an roinn den dréacht-Chód agus de 

na dréacht-Rialacha a bhaineann le Suíomh Táirgí? 

11: An bhfuil aon treoir maidir le Roinn 7 den Chód agus de na Rialacha (Suíomh Táirgí) a cheapann tú a 

bheadh úsáideach? 

12: An bhfuil aon tuairimí agat maidir leis na hathruithe atá beartaithe ar an roinn den dréacht-Chód agus de 

na dréacht-Rialacha a bhaineann le Cumarsáid Tráchtála do Leanaí? 

13: An bhfuil aon treoir maidir le Roinn 8 den Chód agus de na Rialacha (Cumarsáid Tráchtála do Leanaí) a 

cheapann tú a bheadh úsáideach? 

14: An bhfuil aon tuairimí agat maidir leis na hathruithe atá beartaithe ar Rialacha Earnáilsonracha an 

dréacht-Chóid agus na ndréacht-Rialacha? 

15: An bhfuil aon treoir maidir le Roinn 9 (Alcól), Roinn 10 (Táirgí, Cóireálacha agus Seirbhísí a bhaineann 

leis an tSláinte), Roinn 11 (Táirgí Cosmaideacha), Roinn 12 (Bia, Cothú agus Sláinte), Roinn 13 (Cóireálacha, 

Táirgí agus Seirbhísí Caolaithe), Roinn 14 (Áiseanna chun Éirí as Caitheamh Tobac agus Púitsí Nicitín), 

Roinn 15 (Seirbhísí agus Táirgí Airgeadais), Roinn 16 (Cearrbhachas) agus Roinn 17 (Seirbhísí 

Teileachumarsáide ar Ardráta) den Chód agus de na Rialacha a cheapann tú a bheadh úsáideach? 

16: An bhfuil aon tuairimí agat maidir leis na hathruithe atá beartaithe ar an roinn seo a leanas den dréacht-

Chód agus de na dréacht-Rialacha maidir le Fógraíocht agus Teilishiopadóireacht: An roinn maidir le Socrú 

agus Ionsá den dréacht-Chód agus de na dréacht-Rialacha? 

17: An bhfuil aon treoir maidir le roinn 18 den Chód agus de na Rialacha (Fógraíocht agus 

Teilishiopadóireacht: Socrú agus Ionsá) a cheapann tú a bheadh úsáideach? 

18: An bhfuil aon tuairimí agat maidir leis na hathruithe atá beartaithe ar an roinn den dréacht-Chód agus de 

na dréacht-Rialacha a bhaineann le Teorainneacha Fógraíochta? 

19: Cad iad do thuairimí maidir leis na teorainneacha reatha in aghaidh na huaire ar fhógraíocht ar chraoltóirí 

raidió agus teilifíse?  

20: An bhfuil aon treoir maidir le roinn 19 den Chód agus de na Rialacha (Teorainneacha Fógraíochta) a 

cheapann tú a bheadh úsáideach? 

21: An bhfuil aon réimsí eile sa dréacht-Chód agus sna dréacht-Rialacha nach bhfuil soiléir go sonrach, nó 

an bhfuil réimsí ann ina bhfáilteofaí roimh threoir? 

Aguisín 2: Dréacht-Chóid Ghinearálta agus Dréacht-
Rialacha maidir le Cumarsáid Tráchtála 

